
Аннотация: Макалада жогорку тартиптеги туундулардын астында кичине параметр 

катышкан экинчи тартиптеги сызыктуу бир тектүү эмес эллиптикалык типтеги жекече 

туундулу дифференциалдык теңдеме каралат. Бул теңдеменин чыгарылышы үчүн Робендин 

шарты коюлган. Тиешелүү козголбогон маселе регулярдык өзгөчө айланага ээ болгон бисингулярдык 

козголгон экинчи тартиптеги сызыктуу бир тектүү эмес эллиптикалык типтеги жекече 

туундулуу дифференциалдык теңдеме үчүн Робендин алкакта коюлган маселесинин тышкы 

чыгарылышы тургузулган.  

Аннотация. В статье рассматривается линейное неоднородное дифференциальное 

уравнение в частных производных второго порядка эллиптического типа, с малым параметром 

при старших производных. Для решение этого уравнения ставиться условие Робена. Построено 

внешнее решений краевой задачи Робена для бисингулярно возмущенного линейного неоднородного 

уравнения эллиптического типа второго порядка в случае, когда предельное уравнение имеет 

регулярную особую окружность.  

Annotation: The article deals with a linear non-homogeneous second-order partial differential 

equation of elliptic type, with a small parameter at the highest derivatives. To solve this equation, the 

Robin condition is set. The outer solution of Robin's boundary value problem for a bisingularly perturbed 

second-order linear inhomogeneous equation of elliptic type is constructed in the case when the limit 

equation has a regular singular circle.  

Киришүү. Стационардык процесстердин математикалык моделдери эллиптикалык типтеги 

жекече туундулуу дифференциалдык теңдемелер аркылуу мүнөздөлөт. Мисалы, Лапластын жана 

Пуассондун теңдемелери ар түрдүү стационардык физикалык талааларды мүнөздөйт, кванттык 

механикадагы белгилүү Шрёдингердин теңдемесинин стационардык аналогу жана Гельмгольцтун 

теңдемеси дагы эллиптикалык типтеги теңдемелер аркылуу туюнтулат. Навье-Стокстун теңдемелер 

системасынын стационардык аналогу болгон Стокстун тендемеси эллиптикалык типтеги теңдеме 

туруктуу (калыптанып калган) агымды мүнөздөйт.  

Макала бисингулярдык козголгон сызыктуу бир тектүү эмес экинчи тартиптеги эки 

өзгөрүлмөлүү эллиптикалык типтеги жекече туундулуу дифференциалдык теңдемелер үчүн алкакта 

коюлган Робендин маселесинин чыгарылышынын бир калыптагы асимптотикалык ажыралмаларын 

тургузууга арналган.  

Эгерде сингулярдык козголгон маселенин тиешелүү козголбогон маселесинин чыгарылышы 

изилденип жаткан аймактын кандайдыр бир бөлүгүндө (мисалы, чек арасында) жылма эмес, б.а. 

дифференцирленбөөчү болсо, анда бул маселе А.М. Ильиндин термини боюнча бисингулярдык деп 

аталат [1]-[11].  

Маселенин коюлушу. Алкак үчүн Робендин төмөнкү маселесин изилдейбиз [1]-[6]:  

